
Гэтая брашура прызначаная для ўсіх,  

пачынаючы ад вучняў 6 клясы. 
 
Гэта брашура прысьвячаецца кожнаму, хто 

хоча мець добрае сумленьне, бо жыцьцё у добрым 
сумленьні зьяўляецца найлепшым шляхам да 
Збаўленьня. 

 
Інтэнцыя: 
Кожнаму, па прачытаньні, хай паслужыць да 

выратаваньня. 
 
У гэтай інтэнцыі адмаўляюцца штодня 

малітвы да Міласэрнасьці Божае. 
 
 
 
 
 
Апрацоўка: а. Баніфацый Г. Кнапік OFM, 

Хожув. 

ШТО ТАКОЕ ГРЭХ? 
Грэх – гэта дабравольнае і сьвядомае 

парушэньне Божых ці касьцёльных загадаў. Грэх 
заключаецца найбольш у непаслухмянасьці і 
ўзвышэньні волі ўласнай над воляй Божай. Грэх 
можа быць цяжкім, ці сьмяротным, альбо лёгкім, 
ці паўсядзённым. 
Цяжкі грэх чалавек робіць тады, калі парушае 
загады: 

1) у важнай рэчы – гэта ёсьць т.зв. вялікая 
матэрыя (в.м.) 

2) зусім сьвядома 
3) цалкам дабравольна 

Лёгкі грэх чалавек робіць тады, калі парушае 
загады: 

1) у малай рэчы (справе) 
2) без поўнай сьвядомасьці 
3) без поўнай дабравольнасьці. 

 
НАСТУПСТВЫ ГРАХУ 

Цяжкі грэх (сьмяротны) зьяўляецца поўным 
адыходам чалавека ад Бога, ад канчатковае мэты. 
Пазбаўляе душу ласкі асьвячючай, якая зьяўляецца 
надпрыродным жыцьцём душы. Парывае 
супольнасьць з Богам і наносіць крыўду Касьцёлу. 
Гэта зьяўляецца найвялікшым няшчасьцем 
чалавека. Чалавек перастае быць дзіцём Божым, 
страчвае ўсялякія заслугі за зробленыя раней 
добрыя ўчынкі і ня можа дасягнуць новых 
заслугаў. 

  

Той, хто памірае ў цяжкім граху, адрынуты ад 
Бога на вякі, ці асуджаец-ца. Гэта кара зьяўляецца 
вечнай.  

Лёгкі грэх (паўсядзёны) паслабляе нашую 
еднасьць з Богам і памяншае сьвятасьць Касьцёла, 
але не пазбаўляе чалавека ласкі. 

Паколькі грэх цяжкі зьяўляецца для чалавека 
трагедыяй, то належыць у сваім рахунку 
сумленьня дакладна ўсьвядоміць найперш 
велічыню матэрыі (памер граху) дадзенага граху 
пры адначасовай ацэнцы сваёй дабравольнасьці. 

У дадзенай схеме рахунку сумленьня 
пералічаныя грахі, матэрыя якіх заўсёды вялікая, у 
дужках маюць пазначэньне “вм”. Іншыя грахі ў 
гэтай схеме могуць мець вялікую матэрыю ў 
залежнасьці ад велічыні шкоды (крыўды), якую 
чалавек учыніў праз гэты грэх: 

1) Богу, 2) сабе, 3) бліжняму, 4) грамадзкай 
групе альбо грамадзтву. Вось некаторыя прыклады: 

1) “Адводзіў іншых ад Бога” – кажучы, што 
Бог наогул не існуе.  

2) “Шкодзіў свайму здароўю” – напрыклад, 
праз празьмернае ўжываньне алькаголю і рабіў 
праз гэта вялікую шкоду. 

3) “Намаўляў да граху” – напрыклад да 
нячыстага граху, да вялікага крадзежу, да 
ілжэсьведчаньня і г.д. 

4) “Перадаваў іншым дрэнныя кнігі” – якія 
спрычынілі шмат зла. 



  

УВАГА: велічыню матэрыі належыць 
ацэньваць не паводле ўласнага адчуваньня асобы 
(асоб), якой нанесьлі шкоду. 

Аднак трэба быць вельмі асьцярожным, каб 
фармалістычна не трактаваць сваіх грахоў, 
гаворачы сабе, напрыклад: “Паспавядаюся і ўсё 
будзе ўладкавана”. Аднак, гэта ня так, бо за кожны 
грэх, ужо выспаведаваны, чалавек панясе 
пакараньне тут, на зямлі, альбо ў чыстцы пасьля 
сьмерці. 

Другой небясьпекай для чалавека зьяўляецца 
шатанаскае навучаньне ў падзеле грахоў, г.зн. 
пазьбягаць толькі цяжкіх грахоў, а да лёгкіх 
грахоў адносіцца легкадумна. Для прыкладу 
падумаем над словамі Пана Езуса, што асуджаюць 
тых, якія ў  сваім жыцьці не чынілі міласэрных 
справаў: “Ідзеце ад Мяне, праклятыя, у агонь 
вечны, бо Я  хацеў есьці і вы не далі Мне і г.д.” 
(Мц 25:41-46). У іншым месцы кажа Пан Езус да 
асуджаных: “Адыдзіце ад Мяне ўсе, што чыняць 
крыўду” (Лк 13:25-27).  

Належыць трактаваць кожны грэх, цяжкі і 
лёгкі, як несправядлівасьць чалавека ў адносінах 
да Бога. Бо такое настаўленьне зьяўляецца 
бясьпечным прабываньнем у баязьні Божай і 
неабходнай умовай для атрыманьня ад Бога 
прабачэньня і адпушчэньня ўсіх грахоў. 

Другою перасьцярогаю для ганарлівых 
зьяўляюцца словы сьв. Паўла: “Ці ня ведаеце, што 
няправедныя Валадарства Божае не ўнасьледуюць? 
Не падманвайце сябе! Яны блуднікі, яны 

  

ідалапаклоннікі, яны распусьнікі, яны пестуны, 
яны мужаложнікі, яны зладзеі, яны хцівыя, яны 
п’яніцы, яны зламоўныя, не атрымаюць у 
спадчыну Валадарства Божага. (1 Кар. 6:9-10) 

 
УВОДЗІНЫ ДА РАХУНКУ СУМЛЕНЬНЯ 
Бог у Сваёй вялікай міласэрнасьці хоча 

ратаваць чалавека, апанаванага ўплывам злога 
духу, сатаны. 

Дзеля гэтага ўстанавіў Пан Езус Сакрамант 
Пакуты, каб кожны грэшнік мог годна зьвярнуцца 
да любячага Айца. Пан Езус даручыў гэтую ўладу 
паяднаньня свайму Касьцёлу словамі: “Прыміце 
Духа Сьвятога. Каму адпусьціце грахі, таму 
будуць адпушчаныя, на кім пакінеце, на тым 
застануцца.” (Ян 29, 22) 

Касьцёл выконвае гэтае даручэньне Хрыста 
праз сваіх капланаў у Сакрамэньце  Пакуты, 
названым Сьвятою Споведзьдзю. Для плённай 
Споведзі неабходным зьяўляецца выкананьне 5 
умоваў, а менавіта: 

1) Добры рахунак сумленьня 
2) Жаль за грахі 
3) Пастанаўленьне выправіць грахі 
4) Шчырае вызнаньне грахоў 
5) Выкананьне пакуты 
Пан Бог бяз жалю ніколі не адпускае 

ніводнага граху. Каб аб граху пашкадаваць, трэба 
яго найперш пазнаць. Дзеля гэтага трэба добра 
абдумаць грахі, названыя ў гэтым рахунку 
сумленьня, і ў памяці вярнуцца да ўласнага 



  

мінулага. Калі грахоў успомніцца зашмат, тады 
пажадана прыступіць да споведзі з карткаю. 

Аднак перад гэтым неабходна абудзіць 
шкадаваньне за грахі (як мага большае), потым 
цьвёрда пастанавіць (трэцяя ўмова) пазьбягаць 
усялякіх грахоў, асабліва цяжкіх, а таксама 
пазьбягаць прычынаў іхняга паўтарэньня. Акрамя 
таго, трэба выправіць крыўды (пятая ўмова) напр., 
вярнуць скрадзеную рэч і паправіць ўсялякую 
ўчыненую табою шкоду. 

 
Малітва перад рахункам сумленьня: 

Усемагутны і міласэрны Божа, асьвяці мой 
розум, каб добра пазнаў я грахі, якія ўчыніў, і 
перамяні маё сэрца, каб я шчыра павярнуўся да 
Цябе. Няхай Твая любоў зьяднае мяне з усімі, каму 
ўчыніў крыўду. Хай Твая дабрыня вылечыць мае 
раны, умацуе мяне ў слабасьці. Няхай Дух Сьвяты 
адорыць Мяне новым жыцьцём і адновіць ва мне 
любоў, каб у маіх  справах заясьнеў воблік Твайго 
Сына, Які з Табою жыве і валадарыць на векі 
вечныя. Амэн. 

 
ПЕРШЫ ЗАГАД БОЖЫ – Ня май багоў 

іншых, акрамя Мяне. 
1) Не маліўся наогул... 
2) Дабравольна сумняваўся ў праўдах веры  

(якіх) ... 
3) Адракаўся ад веры (гп)х – (вм)хх 
4) Усаромеўся сваёй веры... 

  

5) Не стараўся паглыбіць сваю веру і 
пазнаньне рэлігіі праз слуханьне казаньня, 
чытаньне Сьв. Пісаньня, рэлігійных 
кнігаў... 

6) Не спадзяваўся на Бога, напр. у граховых 
утрапеньнях... 

7) Наракаў на Пана Бога, напр. у няўдачах... 
(гп) 

УВАГА: у дужках “гп” азначае, што грэх 
зьяўляецца таксама грахом пагаршэньня, які 
разумеецца ў папулярным сэнсе як дрэнны 
прыклад, што прыводзіць да абурэньня або 
заахвочвае да злога, а для тых, якія чыняць зло – 
небясьпечным узмацненьнем у граху.  

8)    Паддаўся роспачы і сумненьню... 
9)    Верыў у забабоны, варажбу ці гараскопы... 
10) Зьняважыў духоўных асобаў, месцы і рэчы 

асьвечаныя, напр., касьцёлы, могілкі, крыжы, 
абразы і да т.п. (гп)... 

11) Перашкаджаў іншым у адпраўленьні 
рэлігійных абрадаў, напр., у сям’ і, на рабоце... 

12) Цаніў грошы, выгоды, прыемнасьці, спорт 
і да т.п., больш чым Божыя справы і збаўленьне 
ўласнае душы... 

13) Падвяргаўся страце веры праз дрэнныя 
відовішчы, фільмы, кнігі, тэлепраграмы, кампанію 
і г.д. ... 

14) Налужаў або належу да атэістычнае 
арганізацыі (гп) – (вм)... 

15)Адварочваўся ад Бога (гп) – (вм)... 
16) Адводзіў іншых ад Бога... 



  

17) Выступаў супраць навукі Божае ці навукі 
Касьцёлу (гп) – (вм)... 

18) Учыніў пагаршэньне сваімі дрэннымі 
паводзінамі ці дрэннай гаворкай... 

 
ДРУГІ ЗАГАД БОЖЫ – Ня ўжывай імя 
Пана Бога твайго дарэмна 

1) Вымаўляў імёны Сьвятых ці імя Божае без 
ушанаваньня, без патрэбы, у жартах, у гневе, са 
звычкі... 

2) Блюзьнерыў супраць Бога ці Сьвятых (гп) 
– (вм)... 

3) Не вытрымліваў клятвы альбо зложанага 
Богу шлюбу (вм)... 

4) Прысягаў без патрэбы ці склаў 
фальшывую або немаральную клятву. Ці паправіў 
я учыненую гэтым крыўду (вм)... 

5) Прыняў сьвятакрадзка Сакраманты сьв. – 
якія? (вм)... 

6) Праклінаў кагосьці ў думках ці публічна 
(гп)... 

7) Легкадумна размаўляў аб рэлігійных 
справах... 

8) Засаромеўся хрысьціянскага прывітаньня 
ці зьнешніх рэігійных знакаў, як знак крыжа сьв., 
укленчаньне, зьняцьце шапкі перад касьцёлам ці 
крыжам і да т.п. (гп)... 

9) Насіў або нашу рэлігійныя сымбалі як 
упрыгожаньне, цацку або фэтыш – але ня як знак 
веры... 

  

10) Ужываў словы сьв. Пісаньня дзеля 
жартаў, абароны грэшных інтарэсаў, падтрымкі 
памылковай навукі...  

11) Браў удзел у сьпірытычных сэансах...  
 
ТРЭЦІ ЗАГАД БОЖЫ – Памятай сьвяты 

дзень сьвяткаваць 
1) Прапусьціў па ўласнай віне сьв. Імшу у 

нядзелю і ў сьвята (гп) – (вм)... 
2) Спазьніўся на сьв. Імшу ў нядзелю ці ў 

сьвята... 
3) Ня браў чыннага ўдзелу ў сьв. Імшы... 
4) Перашкаджаў іншым прысутным падчас 

сьв. Імшы... 
5) Працававаў у нядзелю ці іншае сьвята без 

неабходнай патрэбы (гп)... 
6) Зьневажаў Дзень Панскі праз п’янства ці 

ўдзел у грэшных забавах і адпачынках (гп)... 
УВАГА!Кожны грэх, учынены насуперак 

першым тром загадам Божым, цаляе прама у Загад 
Любові Бога, які гучыць так: “Любі Бога Твайго ад 
усяго сэрца, ад усёй душы, з усіх думак і з усіх 
сілаў сваіх.” 

Кожны грэх, учынены супраць Божых загадаў 
(ад 4-га да 10-га) цаляе ўскосна ў Загад Любові 
Бога, а наўпрост – у Загад любові да бліжняга, які 
гучыць: “Любі бліжняга свайго, як самога сябе.” 
 

ЧАЦЬВЁРТЫ ЗАГАД БОЖЫ – Шануй 
бацьку твайго і маці тваю 



  

1) Не ўдзяляў сваім бацькам любові і 
пашаны... 

2) Ставіўся да бацькоў абыякава, сварыўся зь 
імі, абгаворваў іх, біў іх, усаромеўся сваіх 
бацькоў... 

3) Не стараўся дапамагчы бацькам... 
4) Ня быў паслухмяным бацькам, настаўнікам, 

выхавацелям... 
5) Не маліўся за бацькоў... 

 
Абавязкі бацькоў: 

6) Ня дбаў аб маральным і рэлігійным 
удасканаленьні і выхаваньні дзяцей 
(малітва, Сьв. Імша ў нядзелю і сьвяты, 
наведваньне рэлігійных заняткаў, пры-
няцьцё Сьв. Сакрамантаў і г.д.)... 

7) Не стараўся супрацоўнічаць з душ-
пастырам у катэхізацыі дзяцей... 

8) Не падаваў дзецям добрага прыкладу ў 
выкананьні рэлігійных абавязкаў, у 
прафесійнай працы, у добрасуседзтве... 

9) Не прысьвячаў дзецям часу, не цікавіўся 
іхнімі жыцьцёвымі праблемамі... 

10) Не клапаціўся аб іхнім выхаваньні, 
утрыманьні і адпачынку... 
11) Не стараўся іх любіць і ўспрымаць 
аднолькава... 
12) Быў несправядлівы у пакараньні... 
13)Разбэшчваў сваіх дзяцей праз дазвол ўсіх 
іхніх пажаданьняў, напр., у праглядзе 
тэлевізара... 

  

14) Не клапаціўся аб супольнай малітве, 
чытаньні Сьв. Пісаньня, рэлігійных гутарках, 
а таксама аб знаках веры ў сваім жытле (крыж, 
абразы)... 
15) Быў безуважны да таго, з кім маё дзіця 
сябруе... 
16) Не патрабаваў ад дзяцей адпаведнай 
пашаны да бацькоў, капланаў, настаўнікаў, 
старэйшых людзей і да кожнага чалавека... 
17) Крытыкаваў у прысутнасьці дзяцей 
духавенства (гп)... 
18) Умешваўся ў шлюбныя стасункі дзяцей, 
правакуючы канфлікты... 
19) Не выконваў абавязкаў адносна хрэсьніка... 

 
Абавязкі мужа і жонкі: 

20) Не любіў (кахаў) шчыра жонкі-мужа... 
21) Не клапаціўся аб здароўі жонкі-мужа... 
22) Не адчуваю адказнасьці за ўдасканаленьне 
і збаўленьне жонкі-мужа... 
23) Хавалі адно ад аднаго важныя справы... 
24) Абцяжарвалі сваё жыцьцё злым гумарам, 
капрызамі, гневам і г.д. ... 
25) Распалялі нязгоду, гаворычы іншым аб 
тым, што вас разьядноўвае... 
26) Не захаваў шлюбнай вернасьці (вм)... 
27) Пазьбягалі нараджэньня дзяцей грэшным 
чынам (вм)... 
28) Абмяжоўвалі колькасьць дзяцей дзеля 
ўласнай выгоды... 



  

29) Наш дом не зьяўляўся ўзорам і прыкладам 
хрысьціянскага жыцьця... 

 
Абавязкі перад Бацькаўшчынай: 

30) Шчыра не шукаў дабра для майго Краю... 
31) Не выконваў належным чынам сваіх 
прафесійных абавязкаў... 
32) Нядобра жыў з таварышам па працы... 
33) Не падаваў добрага прыкладу 
супрацоўнікам 
34) Пашыраў зло ў працоўным асяроддзі праз: 
пракляцьці, вульгарныя словы, ужываньне 
алькаголю, абгаворы... 
35) Даваў несправядлівы заробак... 
36) Праз пальцы глядзей на зло, каб мець 
супакой... 
37) Абмінуў работнікаў у налічэньні авансу... 
38) Змушаў падначаленых працаваць звыш 
сілаў... 
 
ПЯТЫ ЗАГАД БОЖЫ – Не забівай 

Усялякая крыўда: фізычная ці маральная, 
нанесеная проста або ўскосна сабе ці бліжняму, 
трапляе ў пяты загад Божы: 

1) Шкодзіў свайму здароўю, напр., праз 
празьмернае ўжываньне ежы, паленьне 
тытуню, піцьцё алькаголю, знясіленьне 
працай, пагарджэньне сном, адпачынкам... 

2) Намагаўся зьдзейсьніць самазабойства 
(вм)... 

3) Жадаў сабе альбо бліжнім сьмерці... 

  

4) Надта легкадумна падвяргаў сваё здароўе, 
жыцьцё небясьпецы... 

5) Забіў чалавека, можа і ненароджанага (вм).. 
6) Заахвочваў, падмаўляў ці змушаў да 

перапыненьня цяжарнасьці да аборту) (гп) 
– (вм)... 

7) Узрошчваю нянавісьць або антыпатыю да 
бліжніх... 

8) Пабіў або пакалечыў кагосьці... 
9) Дэмаралізаваў бліжніх сваімі паводзінамі... 
10) Шкодзіў бліжняму (якім чынам?)... 
11) Падгаворваў да граху (якога?)... 
12) Кіраваў сродкамі перамяшчэньня  
(машынай) у нецьвярозым стане... 
13) Безуважна адносіўся да знакаў 
перасьцярогі на дарозе ці на працы... 
14) Не лічыў навакольнае асяродзьдзе за 
справу рук Божых... 
15) Наносіў шкоду прыродзе або не 
прытрымліваўся абавязковых патрабаваньняў 
па ахове навакольнага асяродзьдзя... 
16) Зьдзекаваўся са зьвяроў... 
17) Пагарджаў іншым чалавекам... 
18) Высьмейваў бліжняга, абзываў яго... 
19) Не маліўся за сваіх ворагаў, 
перасьледчыкаў... 
20) Не прабачыў камусьці ў сваім сэрцы... 
21) Не ратаваў бліжняга ў небясьпецы, 
адмовіў яму ў дапамозе... 



  

22) Ня стрымліваў сваіх дрэнных схільнасьцяў, 
напр., да гневу, хцівасьці, пачуцьцёвасьці, 
зайздрасьці і г.д. ... 
23) Бавіў за чужы кошт... 
24) Спрычыніўся да разьвіцьця дрэнных 
звычак у сябе ці ў  іншых (гп)... 
25) Сьвядома чыніў фізычную, псыхічную ці 
маральную шкоду... 
26) Нішчу дабразычлівасьць паміж людзьмі... 
27) Занядбаў сваё разьвіцьцё інтэлектуальнае, 
маральнае, рэлігійнае, фізычнае, разумовае, 
псыхічнае... 

 
ШОСТЫ ЗАГАД БОЖЫ – Не чужалож 
ДЗЕВЯТЫ ЗАГАД БОЖЫ – Не пажадай 

чужой жонкі 
1) Ня меў належнае пашаны да цела і ягоных 

рэпрадуктыўных сілаў... 
2) Маў ўпадабаньне ў нячыстых думках (вм)... 
3) Прагнуў бачыць разбэшчанасьць... 
4) Пабуджаў сябе да граху нячыстага праз 

кнігі, гутаркі, фільмы, спэктаклі, 
парнаграфію і да т.п. (вм)... 

5) Учыніў нячысты грэх над сабою або іншаю 
асобаю (гп) – (вм)... 

6) Пажадаў іншае асобы... 
7) Вёў непрыстойныя размовы (гп) – (вм)... 
8) Не пазьбегнуў пабуджэньня да нячыстых 

грахоў, напр., падглядваньне за іншай 
асобай, сцэны парнаграфіі, кнігі, здымкі, 
фільмы, тэлепраграмы... 

  

9) Паказваў іншым дрэнныя кніжкі, фільмы, 
сцэны порна і да т.п. (гп) – (вм)... 

10) Не прытрымліваўся разумнай 
сарамлівасьці ва ўбраньні, паводзінах... 
11) Злоўжываў правамі мужа (жонкі) – 
перарваныя адносіны, абартыйныя сродкі, 
супрацьзачаткавыя (вм)... 
12) Не стараўся пазнаць этычных мэтадаў 
рэгуляваньня цяжарнасьці... 
13) Не прымаў да ўвагі часовую 
немажлівасьць інтымных стасункаў... 
14) Не настаўляў паступова сваіх дзяцей у 
сэксуальных пытаньнях... 
15) Ствараў сытуацыі, якія распалялі 
пачуцьцёвасьць (гп) – (вм)... 
16) Падглядваў за сэксуальнымі адносінамі 
іншых... 
17) Уцягваў у сэксуальнае жыцьцё 
непаўналетніх асобаў (гп)... 
18) Агаляўся публічна для ўзбуджэньня 
іншых (гп) – (вм)... 
19) Маруджаньне з нараджэньнем дзяцей з 
надуманых прычынаў... 
20) Меў інтымныя сямейныя адносіны ў 
нецьвярозым стане (вм)... 
21) Плянаваў, імкнуўся да разводу (вм)... 
22) Разьвёўся (гп) – (вм)... 
23) Уступіў пасьля разводу ў новы шлюб 
(грамадзянскі) (гп) – (вм)... 
УВАГА! Кожны грэх супраць 6 і 9 Загада 

Божага, учынены ў прысутнасьці іншае асобы, 



  

зьяўляецца адначасова вялікім грахом 
пагаршэньня, асабліва калі грэх учынены ў 
прысутнасьці дзіцяці. 

 
СЁМЫ ЗАГАД БОЖЫ – Не крадзі 

ДЗЕСЯТЫ ЗАГАД БОЖЫ  - Не пажадай 
дабра бліжняга твайго 

1) Прысвоіў чужую рэч (прыватную, 
грамадзкую)... 

2) Прысвоіў плён чужой працы ці заслугі 
іншых... 

3) Забіраў у іншых час, загадваючы чакаць 
сябе... 

4) Нанёс шкоду празь ляноту, спазьненьне, 
неўтрыманьне слова або ўсталяваных 
тэрмінаў...  

5) Затрымаў знойдзеную або пазычаную рэч... 
6) Не аддаў своечасова пазыкі або наогул не 

аддаў... 
7) Купіў або прадаў крадзеную рэч... 
8) Даў сябе падкупіць праз дацьцё або ўзяцьцё 

хабару... 
9) Зьнішчыў чужую ўласнасьць... 
10) Не зьбярог рэчаў, якія зьяўляліся агульнай, 
грамадзкай уласнасьцю... 
11) Ашукаў бліжняга ў час гандлю... 
12) Быў хцівым, зайздросным, пажадаў чужога 
дабра... 
13) Не паправіў крыўды (шкоды) ні перад 
Споведзьдзю, ні пасьля... 
14) Матэыяльна ўзбагаціўся за чужы кошт... 

  

15) Не ўзнагародзіў справядліва за працу... 
16) Звыш меры прывязваўся да матэрыяльных 
рэчаў... 
17) Быў скупым у адносінах да просячых... 
18) Марнаваў свае таленты і таленты іншых 
(напр., непадрыхтаваны выкладчык праводзіць 
заняткі)... 
19) Бессэнсоўна адымаў у іншых час... 
20) Выкарыстоўваў працоўны час або 
службовае становішча для ўласных мэтаў... 
21) Ашукваў пры пагадненьнях... 
УВАГА! Усялякая нанесеная бліжняму шкода 

павінна быць выпраўлена перад Сьв. Споведдзю 
або як мага хутчэй пасьля яе, ябо інакш Сьв. 
Споведзь будзе блюзьнерскай. 

 
ВОСЬМЫ ЗАГАД БОЖЫ – Ня сьведчы 

фальшыва на свайго бліжняга 
1) Хлусіў і хлушу па звычцы... 
2) Легкадумна асуджаў... 
3) Без патрэбы гаварыў аб недахопах або 

грахах іншых (абгаворы)... 
4) Ачарняў бліжняга, кажучы аб ім 

непраўдзівыя, благія рэчы... 
5) Быў крывадушным адносна бліжняга... 
6) Не паправіў крыўдаў, спароджаных маёй 

хлусьнёю... 
7) Не захаваў даверанай мне таямніцы альбо 

сакрэтаў... 
8) Не захаваў прафесійнай тайны (напр., доктар, 

мэдсястра)... 



  

9) Не вятрымаў слова, абяцаньняў.. 
10) Асуджаў бліжніх... 
11) Клікаў да суда з дрэннымі намерамі... 
12) Станавіўся на бок крыўды (напр., дзеля 

прагнасьці)... 
13) Быў непрыстойным, цікаўным, 

падслухоўваў, падглядаў... 
14) Перакладаў віну на бліжняга... 
15) Фальшыва данёс або даваў фальшывыя 

сьведчаньні...  
16) Бяздумна гаварыў, гаварыў бязглузьдзіцу... 
17) Рабіў фальшывыя дакумэнты... 
18) Змушаў каго-небудзь да прыняцьця 

поглядаў, спрэчных зь ягонымі перакананьнямі... 
 

КАСЬЦЁЛЬНЫЯ ЗАГАДЫ 
1) Устаноўленыя праз Касьцёл Сьвятыя дні 

сьвяткаваць (пар. 3 Загад Божы). 
2) У нядзелю і сьвяты ўдзельнічаць пабожна ў 
Сьв. Імшы. 
3) Абвешчаныя пасты захоўваць – г.зн. 

прытрымлівацца посту ва ўсе пятніцы году і не 
ўжываць мясных страваў. У пятніцу Пан Езус быў 
асуджаны на сьмерць і канаў на крыжы дзеля 
нашага Збаўленьня, таму кожнае наша 
пачышчэньне павіннае вынікаць зь любові і 
ўдзячнасьці да Пана Езуса. 

4) Хоць раз на год спавядацца і прымаць Сьв. 
Камунію. 

Дзеля бясьпекі нашага Збаўленьня ў апошні 
час Касьцёл дазволіў частую Сьв. Споведзь, напр., 

  

штомесяц. Пры даўжэйшым перапынку, напр., 
праз тры месяцы, да добрае Сьв. Споведдзі 
рыхтавацца трэба абавязкова з дапамогаю добрага 
(напр., дадзенага) рахунку сумленьня. 

5) У забаронены час гучных забаваў не чыніць. 
У пакутныя часы нале-жыць штодзённа пасьціць 
напр., адмовіцца ад дазволеных прыемнасьцяў, а 
больш часу пасьвяціць малітве, чытаньню Сьв. 
Пісаньня і рэлігійных кніжак, чыніць міласэрныя 
справы, узбагачаць свае рэлігійныя веды. 

 
ЧУЖЫЯ ГРАХІ 

Чужы грэх учыняе той, хто іншых намаўляе 
на грэх. Гэтыя грахі здараюцца вельмі часта, 
учыняе іх кожны чалавек тады, калі: 

1) Пабуджае да граху – напр. праз нясьціплае 
ўбраньне, гнёт, дрэнную гаворку, дрэнныя 
паводзіны і г.д. (гп)... 

2) Раіць зрабіць грэх – напр., зладзейства (гп)... 
3) Кажа ўчыніць грэх – напр., дзецям, 

дамашнім, падуладным (гп)... 
4) Маўчыць аб граху бліжняга – напр., каб 

мець спакой... 
5) Дазваляе ўчыніць грэх – напр., падуладным 

або дамашнім... 
6) Дапамагае чыніць грэх – напр., пры 

рабаваньні (гп)... 
7) Не карае граху – напр., учыненага дзецьмі, 

падуладным (гп)... 
8) Бароніць грэх, учынены кім-небудзь (гп)... 
9) Ухваляе грэх, учынены кім-небудзь... 



  

 
ГАЛОЎНЫЯ ГРАХІ 

Гэта найбольш небясьпечныя грахі, таму што 
яны карэнным чынам разбураюць маральнасьць, 
перараджаючыся вельмі хутка ў цяжкапапраўныя 
недахопы. Гэтыя грахі, недахопы прыводзяць да 
найцяжэйшых злачынстваў, напр., забойства, 
страты веры, самазабойства. У сваіх паводзінах 
трэба зьвяртаць асаблівую ўвагу на гэтыя грахі, 
каб ліквідаваць кожны зь іх у зародку. 

1) Пыха – гэта ўзвышэньне сябе над іншымі: у 
думках, у словах, справах. Пыхлівы чалавек хутка 
адмаўляе ў паслухмянасьці Богу і Касьцёлу... 

2) Хцівасьць – праяўляецца ў чалавеку як 
пагоня за несправядлівай карысьцю і як 
скупасьць... 

3) Зайздрасьць – спараджае антыпатыю да 
людзей, якія маюць посьпех, якія надзеленыя 
прыродным дарам. Зайздросьнік спрабуе такім 
людзям пашкодзіць, напр., праз зьнявагу. 

4) Нячыстасьць – (пар. 6 Загад Божы). 
5) Неўмеркаванасьць– калі нехта есь звыш 

патрэбы – робіцца хворым, ацяжэлым у ежы і 
піцьці і зьнячуленым... Піцьце алькаголю з мэтаю 
ўпіцца зьяўляецца цяжкім грахом... 

6) Гнеў – сустракаецца найчасьцей у пыхліўцаў. 
Чалавек, які легкадушна адносіцца да гэткай сваёй 
схільнасьці, дапускае шмат несправядлівых грахоў 
праз зьнявагі, распаўсюджаньне страху, 
зьнішчэньне сяброўства і маёмасьці і да т.п. ... 

  

7) Лянота – асаблівая небясьпечнасьць з пункту 
гледжаньня ўласнага ўдасканаленьня, напр., 
занядбаньне рэлігійнай практыкі... Іншай праявай 
ляноты зьяўляецца легкадумныя адносіны да сваіх 
абавязкаў, напр., праз занядбаньне або дрэннае 
выкананьне абавязкаў... 

 
ГРАХІ СУПРАЦЬ СЬВЯТОГА ДУХА 

Калі нехта легкадумна адносіцца да гэтых 
грахоў, ён ніколі ня зможа добра паспавядацца, 
гэтыя грахі супраць Сьв. Духа трэба найперш 
старанна ўсьвядоміць, штодзённа над імі 
разважаць і пазьбягаць іх да канца жыцьця. 

1) Бязьмерна, нахабна грашыць у надзеі на 
міласэрнасьць Божую – калі нехта хоча ўчыніць 
цяжкі грэх, спадзеючыся на адпушчэньне ў 
Сакраманьце Пакуты – учыняе грэх супраць Сьв. 
Духа (вм)... 

2) Сумнявацца ў ласцы Божай – напр., 
грэшнік усьведамляе цяжар многіх злачынстваў, 
якія ён учыніў. Лічыць, што не заслугоўвае Божага 
прабачэньня і адмаўляецца ад гэтае ласкі... 

3) Супраціўляцца якой-небудзь 
хрысьціянскай праўдзе, напр., той, што Бог – 
справядлівы судзьдзя, які за добрыя ўчынкі 
ўзнагароджвае, а за дрэнныя карае (вм)... 

4) Зайздрасьць да бліжняга ў Божай ласцы – 
здараецца найчасьцей гэта зь людзьмі, якія праз 
доўгі час варагуюць з Богам. Раздражняе іх 
людзкая   пабожнасьць і яны змагаюцца з 
усялякімі праявамі рэлігійнай практыкі... 



  

5) Закасьнеласьць адносна натхненьняў 
Сьвятога Духа – напр., безуважнасьць да 
натхненьняў Сьв. Духа, на добрыя ўчынкі, на Сьв. 
Споведзь і г.д. 

6) Адкланеньне пакуты аж да сьмерці – напр., 
нехта жыве ў цяжкім граху і слухаецца сатаны, які 
пераконвае яго, што перад сьмерцю яшчэ 
паспавядаецца (вм)...  
 
ГРАХІ, ШТО ЎЗЫВАЮЦЬ АБ ПОМСЬЦЕ 

 ДА НЕБА 
1) Наўмыснае забойства – найчасьцейшым 

злачынствам у наш час зьяўляецца мардаваньне 
ненароджаных дзяцей. Злачынцамі ў гэтым 
выпадку зьяўляюцца дактары, акушэркі, бацькі, 
мэдсёстры і ўсе тыя, хто заахвочваў да гэтага 
злачынства, хто раіў, змушаў або не перашкаджаў 
(гп) – (вм)... 

2) Садомскі грэх – гэта нячыстыя грахі, якія 
супярэчаць прыродзе, напр., гомасэксуалізм (гп) – 
(вм)... 

3) Прыгнятаньне ўбогіх, удоваў, сіротаў. Гэта 
грахі вялікай несправядлівасьці, якую трэба 
абавязкова выправіць перад Сьв. Споведзьдзю або 
як мага хутчэй пасьля яе... 

4) Затрыманьне заробку працаўнікам – 
гаворка ідзе аб несправядлівым узнагароджаньні, 
аплаце алькаголем, нечым непрыдатным. 
Прамаруджаньне з заробкам за працу і да т.п. (гп)... 
 
 

  

ГРАХІ ЗАНЯДБАНЬНЯ 
Гэта занядбаныя добрыя ўчынкі, якія кожны 
хрысьціянін павінен штодня чыніць: адны з 
абавязку, а некаторыя ў духу пакты і дзеля 
ўдасканаленьня ў любові. 

Занядбаныя ўчынкі міласэрнасьці: 
а) адносна душы: 

1) Не рабіў напамінаньня тым, якія грашаць 
2) Не навучаў тых, якія ня ўмеюць 
3) Ня даў добрае парады тым, якія 

сумняваюцца 
4) Не суцешваў самотных 
5) Не хацеў цярпліва зносіць крыўды 
6) Не хацеў ахвотна прабачаць нанесеных мне 

траўмаў 
7) Не маліўся ні за жывых, ні за памёрлых 
 

б) адносна цела: 
1) Не накарміў галоднага 
2) Не напаіў сасмаглага 
3) Не прыняў гасцінна каго-небудзь у вялікай 

патрэбе 
4) Не падтрымаў каго-небудзь у вялікай 

патрэбе 
5) Не клапаціўся аб вязьнях, напр., кім-

небудзь з блізкіх 
6) Не адведаў хворых, старых (бацькоў, 

кроўныў, знаёмых)... 
7) Не прымаў удзелу ў пахаваньні, асабліва 

заслужанага чалавека 
 



  

в) іншыя:  
1) Занядбаў ранейшыя добрыя ўчынкі: 

малітву, пост, міласьціну 
2) Не клапаціўся аб дарах Сьв. Духа: 

мудрасьці, розуме, мужнасьці, радзе, 
умеркаванасьці, Божай баязьні 

3) Не прытрымліваўся цнотаў: 7 цнотаў 
галоўных, 4 цноты кардынальныя, 3 цноты Боскія  

4) Не стараўся атрымаць поўнае адпушчэньне 
пакараньня за грахі 

5) Не паглыбляю сваёй веры праз чытаньне 
Сьвя. Пісаньня і рэлігійнай літаратуры 

6) Траціў час на непатрэбныя або шкодныя 
заняткі, напр., прагляд небясьпечных 
тэлепраграмаў, доўгія забавы, плёткі 
 

МАЛІТВА ПАСЬЛЯ РАХУНКУ 
СУМЛЕНЬНЯ 

Шкадаваньне і моцная пастанова паправы. 
Пане Божа мой, з глыбіні сэрца шкадую за ўсе 

грахі майго жыцьця, бо абразіў Цябе і заслужыў, 
каб Ты мяне як Справядлівы Судзьдзя пакараў тут 
на зямлі і ў вечнасьці. Аднак найбольш шкадую аб 
іх таму, што Цябе, найлепшага Айца, сваімі 
грахамі гэтак моцна абразіў і засмуціў. Шкадую, 
што з-за адступленьня ад Цябе, змарнаваў заслугі 
мук майго Збаўцы Езуса Хрыста, Сына Твайго, Які 
зь любові да Мяне ў Агройцы крывёю сьцякаў, 
быў бічаваны, увенчаны цернем, нёс цяжкі крыж, 
на якім у вялікіх пакутах сканаў. 

  

Пастанаўляю з дапамогаю Тваёй ласкі 
выправіць маё жыцьцё і больш не грашыць. Хай з 
гэтага часу лепш зразумею, што мой родны дом, 
месца працы, мае абавязкі і абавязкі бліжніх 
зьяўляюцца майстэрняй маёй дасканаласьці  і 
сьвятасьці. Прагну ўзнагародзіць усялякую шкоду, 
якую я ўчыніў. Прагну заўсёды Табе належаць і з 
дапамогаю ласкі Тваёй пазьбягаць усіх грахоў і 
падставаў да іх. 

Пане Езу, ня будзь для мяне Судзьдзёю, а 
будзь Збаўцам. Маці Сына Божага, будзь для мяне 
Маці маёй і барані мяне ад злога. Амэн. 

 
У КАНФЭСІЯНАЛЕ: 

Пэнітэнт, укленчыўшы, кажа выразна: 
“Пахвалёны Езус Хрыстус” 
Каплан: “На векі вечныя. Амэн.” 
Пэнітэнт: “У імя Айца і Сына і Духа Сьвятога. 

Амэн. 
 Мне ... гадоў. Я (дзіця, вучань, жанаты, 

замужная, удава). Апошні раз спавядаўся ... 
Атрыманую на апошняй Споведзі пакуту выканаў, 
грэх ня ўкрыў. Пасьля апошняй Сьв. Споведзі 
абразіў Бога наступнымі грахамі: ... (пры цяжкіх 
грахах трэба падаць іхнюю лічбу і акалічнасьці). 

Пасьля вызнаньня грахоў: больш грахоў ня 
памятаю, аб усіх грахах шкадую і прашу аб 
збавеннай навуцы, пакуце і адпушчэньні.” 
Каплан праводзіць кароткую навуку, 

вызначае пакуту і, робячы знак крыжа, адпускае 
грахі. Пры словах: “У імя Айца і Сына  і Духа 



  

Сьвятога” Пэнітэнт робіць на сабе знак крыжа і 
адказвае: “Амэн.” 
Каплан: “Пан адпусьціў табе грахі, ідзі у 

супакоі.” 
Потым лёгка стукае. 
Пэнітэнт: “Хай будзе Богу хвала”, - 

адыходзіць. 
 

МАЛІТВА ПАСЬЛЯ СПОВЕДЗІ 
Пане і Божа мой, дзякую Табе за тое, што 

мяне стварыў, што мяне паклікаў да веры ў Езуса 
Хрыста, Сына Твайго, Збаўцы нашага. Ты 
адорваеш нас Духам Сьвятым, каб мы сталі Тваімі 
дзецьмі і спадкаемцамі. Ты не пакідаеш грэшніка, 
а шукаеш яго, з бацькоўскай любоўю. 

Ты заўсёды аднаўляеш нас праз Сакрамант 
Прабачэньня і Паяднаньня, каб мы з кожным 
разам усё больш упадабняліся Твайму Сыну. 
Дзякую Табе за цудоўную справу Тваёй 
міласэрнасьці і хвалю Цябе разам з усім 
Касьцёлам за нашае Збаўленьне. Хай будзе Табе 
хвала праз Хрыста ў Духу Сьвятым цяпер і навекі. 
Амэн. 

Усемагутны міласэрны Божа, прашу Цябе 
пакорна ў імя Сына Твайго, Езуса Хрыста, дай мне 
трываць у дабры ажно да сьмерці. Падмацуй мяне 
і ня дай мне аддаліцца ад Цябе. Амэн. 

 
ВЫКАНАНЬНЕ ПАКУТЫ 

Трэба як найхутчэй выканаць зададзеную 
пакуту. Добра таксама самаму налажыць на сябе 

  

якую-небудзь пасіўную пакуту, аздараўляючую ад 
нейкага недахопу або дрэннай звычкі. Усялякія, 
учыненыя бліжнім, крыўды трэба выправіць і 
ўзнагародзіць. Усе зьнявагі, нанесеныя Богу, 
можна выправіць праз сапраўдную пабожнасьць і 
служэньне бліжнім, чынячы справы міласэрнасьці. 
Адным з найлепшых учынкаў міласэрнасьці 
зьяўляецца атрыманьне поўнага адпусту за 
памерлых. Трэба таксама быць чуйным штодня, 
каб не абразіць Бога і бліжняга, пазьбягаючы 
ўсялякіх злых прычынаў. Пастанова паправы 
павінна быць канкрэтнай і фактычна 
ажыцьцяўляцца. 

 
ШТО ЗЬЯЎЛЯЕЦЦА ПРЫЧЫНАЙ  

ДРЭННАЙ СПОВЕДЗІ 
1) Занадта доўгі перапынак. 
2) Павярхоўны рахунак сумленьня. 
3) Легкадумныя адносіны да падставаў 

(прычынаў) граху  і паблажлівасьць у паўтарэньні 
некаторых грахоў. 

4) Занядбаньне паправы ўчыненай шкоды і 
ўзнагароджаньня крыўдаў. 

Наступствамі злых Сьв. Споведдзяў 
зьяўляецца нягоднае жыцьцё. Іншаверцы 
папракаюць нас, каталікоў, немаральным жыцьцём 
і маюць досыць прыкладаў, каб гэта падцьвердзіць. 
Можна сказаць з поўнай упэўненасьцю, што калі 
хто практыкуе ў сваім жыцьці якую-небудзь 
загану або дрэнную звычку, той дрэнна спавядаўся. 
Сьв. Сакраманты служаць для аздараўленьня нават 



  

найгоршых заганаў, калі пэнітэнт шчыра 
супрацоўнічае з Божаю ласкай.  

Зараз каталіцкі Касьцёл зрабіў даступным для 
сваіх верных вялікі дар міласэрнасьці Божай, які 
можна атрымаць штодня. Гэта поўнае 
адпушчэньне пакараньня за грахі, якое дае такі 
самы вынік, як і Сьв. Хрышчэньне. Адной з  
умоваў атрыманьня гэтага дару зьяўляецца добра 
адпраўленая Сьв. Споведзь, пасьля якой можна 
шматразова прымаць Сьв. Камунію, напр., штодня 
праз цэлы месяц. Гэтулькі ж можна атрымаць 
поўных адпустаў. Таму Касьцёл заахвочывае да 
штомесячнай Сьв. Споведзі, але пасьля дакладнага 
рахунку сумленьня. Гэтай жа мэце мае служыць 
дадзены ўзор рахунку сумленьня, паводле якога 
трэба падрыхтавацца да Сьв. Споведзі, асабліва 
пасьля доўгага перапынку ў Споведзі. Сёньня 
ёсьць магчымасьць спавядацца штодня ў кожным 
касьцёле ў любы час дня. Інструкцыя 
“Эўхарыстыкум містэрыюм” навучае, што трэба 
спавядацца па-за Сьв. Імшой. Таму няхай кожны 
стараецца як найлепш выканаць усе ўмовы, 
патрэбныя для добрай Споведзі і Сьв. Імшы, а 
толькі тады адчуе радасьць ад сяброўства з Богам. 


